
Kompożizzjoni tal-Awla Manja 

(2013/C 313/08) 

Fit-23 ta’ Settembru 2013, il-Qorti Ġenerali ddeċidiet li, għall-perijodu mit-23 ta’ Settembru 2013 sal-31 ta’ 
Awwissu 2016, it-tlettax-il imħallef li jifformaw l-Awla Manja skont l-Artikolu 10(1) tar-Regoli tal-Proċedura 
jkunu l-President tal-Qorti Ġenerali, il-Viċi-President, it-tmien Presidenti ta’ awla, iż-żewġ imħallfin tal-awla 
sedenti fil-kawża inkwistjoni li kieku l-kawża kienet ġiet assenjata lil awla komposta minn tliet imħallfin u 
mħallef ieħor. Dan tal-aħħar jintgħażel, skont l-ordni stabbilit fl-Artikolu 6 tar-Regoli tal-Proċedura u fuq 
bażi annwali, minn fost iż-żewġ imħallfin tal-awla sedenti fil-kawża inkwistjoni li kien ikollhom jikkom
pletaw formazzjoni bi tliet imħallfin li kieku l-kawża kienet ġiet assenjata lil awla komposta minn ħames 
imħallfin 

L-Awla tal-Appell 

(2013/C 313/09) 

Fit-23 ta’ Settembru 2013, il-Qorti Ġenerali ddeċidiet li l-Awla tal-Appell ser tkun komposta, għall-perijodu 
mit-23 ta’ Settembru 2013 sal-31 ta’ Awwissu 2016, mill-President tal-Qorti Ġenerali u, skont sistema ta’ 
rotazzjoni, minn żewġ Presidenti ta’ awla jew, meta l-Viċi-President jissejjaħ fil-kulleġġ ġudikanti, mill-Viċi- 
President u minn President ta’ Awla. 

L-imħallfin sedenti mal-President tal-Awla tal-Appell sabiex jifformaw il-kulleġġ estiż ta’ ħames Imħallfin 
huma t-tliet imħallfin tal-kulleġġ li lilu tkun ġiet assenjata inizjalment il-kawża u, skont sistema ta’ rotazz
joni, żewġ Presidenti ta’ awla jew, meta l-Viċi-President jissejjaħ fil-kulleġġ ġudikanti, mill-Viċi-President u 
minn President ta’ Awla. 

Nomina tal-Imħallef li jissostitwixxi lill-President tal-Qorti Ġenerali bħala Mħallef għal miżuri 
provviżorji 

(2013/C 313/10) 

Fit-23 ta’ Settembru 2013, il-Qorti Ġenerali ddeċidiet, skont l-Artikolu 106 tar-Regoli tal Proċedura, li 
tinnomina lill-Imħallef N. Forwood biex jissostitwixxi lill-President tal-Qorti Ġenerali fil-każ ta’ assenza 
jew ta’ impediment bħala Mħallef għal miżuri provviżorji għall-perijodu mit-23 ta’ Settembru 2013 sal- 
31 ta’ Awwissu 2016.

